
				এই পাতাটির মুদ্রণ সংশোধন করা প্রয়োজন। 
চতুর্থ পরিচ্ছেদ ।
সর্ব্বতোভাবে নিরাপদ নহে। সরস্বতী চলিয়া গেলেও, সে আমার সমগ্র হৃদয় মন এখনও অধিকার করিয়া আছে, তাকে ভুলি নাই, ভূলিতে পারিব না, ভুলিবও না। অন্য কোথাও আমার আর বিবাহেব অসম্ভাবনা নাই। কিন্তু ---
কা। কিন্তু কি ?” লক্ষ্মীর কথা বলিতেছ ? অ ! তোমার সঙ্গে আমার শাল ভগ্নীপাত সম্বন্ধ, কিন্তু কতকগুলি ঘটনাসূত্রে তোমাকে আমার সহোদরের ন্যায় মনে করি, এবং সংসারে সর্বাপেক্ষ আত্মীয় স্থল বলিরা বিশ্বাস করি । কোনও কথা
তোমার কাছে গোপন থাকে না, গোপন থাকার দরকারও বোধ হয় না । এক বৎসর পরে আজ লক্ষ্মীকে আমার শিশুর সমাদরে ঋণাত্মহারা অবস্থায় যেরূপ সুন্দর দেখেছি, বেশী দিন বেশীবার সেরূপ ভাবে লক্ষ্মীকে দেখিলে, আমার পক্ষে লক্ষ্মীকে বিবাহ করিতে চাওয়া অনিবার্যা হইবে । তাই আর ও বাড়ী যাব না। এখন আমার “পথে পথে ঘুরে বেড়ান ছাড়া আর গতি নাই।
কার্ত্তিকচন্দ্র যাহা চাহিতেছিলেন, তাহ প্রায় নিকটতর দেখিয়া, একটু আশ্বাসিত হইয়া, ক্ষণকাল নীরবে অপেক্ষা করিয়া, পরে ধীরে ধীরে বলিলেন “সরস্বতীর শেষ অনুরোধের শেষ অক্ষর “ল’টা কি
স্মরণ আছে ?”
অ.। খুব আছে, ভয় ত সেই জন্যই অধিক। আমি আজ' এই তিন চারি বৎসর লক্ষ্মীকে দেখিতেছি, তাহাতে তাহাকে সম্মানের সঙ্গে ভালবাসিতে বাধ্য হইয়াছি। সে যেমন তেমন মেয়ে নয় । নানা কারণে এখন যেরূপ দাড়াইয়াছে, তাহাতে সর্ব্বদা

